
September 2019

Pengerusi : Profesor Soh Kim Geok, PhD
Fakulti . Pengajian Pendidikan

Tujuan: Kajian ini dilaksanakan untuk mengenal pasti faktor penyumbang stres dalam
kalangan guru Pendidikan Jasmani sekolah menengah di Selangor, Malaysia dan
perbandingan faktor penyumbang stres berdasarkan demografi. Kaedah: Reka bentuk
kajian rentasan (cross-sectional) dipilih dalam mengendalikan kajian tinjauan secara
rentasan. Kajian melibatkan responden (n=258) 128 guru lelaki dan 130 guru perempuan
opsyen Pendidikan Jasmani dan Sains Sukan yang mengajar Pendidikan Jasmani sekolah
menengah di Selangor. Instrument soal selidik digunakan dengan format likert-scale
enam konstruk iaitu dilema kerjaya, perkembangan kerjaya, salah konsep kerjaya,
keadaan persekitaran kerja, hubungan dalam pekerjaan dan status personal. Analisis
statistik deskriptif, Ujian-t tidak bersandar dan ANOVA sehala digunakan bagi
menghuraikan dapatan kajian. Dapatan: Lima faktor dikenal pasti sebagai penyumbang
stres iaitu keadaan perkembangan kerjaya mencatatkan (M=34.77, SD=4.48), dilema
kerjaya nilai (M=35.26, SD=5.17), keadaan persekitaran kerja dengan (M=22.52,
SD=3.58), salah konsep kerjaya (M=23.42, SD=4.03) dan hubungan dalam pekerjaan
(M=27.09, SD=2.87). Manakala dapatan kajian perbandingan penyumbang stres dalam
kalangan guru PJ berdasarkan jantina menunjukkan perbezaan yang signifikan dengan
nilai faktor penyumbang stres perkembangan kerjaya berdasarkan jantina, perempuan
(M=34.80, SD=4.84) lelaki (M=35.72, SD=5.45) dengan t(256)=0.271, p=0.008<0.05.
Faktor penyumbang stres salah konsep kerjaya dengan pengalaman mengajar
menunjukkan perbezaan yang signifikan dengan nilai F(3, 254)=3.95, p=0.009<0.05.
Perbezaan faktor penyumbang stres keadaan persekitaran kerja berdasarkan umur
menunjukkan perbandingan nilai F(2, 255)=3.524, p=0.031<0.05. Seterusnya terdapat
perbezaan yang signifikan faktor penyumbang stres salah konsep kerjaya berdasarkan
gaji dengan nilai F(3, 254)=2.763, p=0.043<0.05. Begitu juga terdapat perbezaan yang
signifikan pada tiga faktor penyumbang stres guru PJ iaitu dilema kerjaya F(2,
255)=3.857, p=0.022<0.05, manakala keadaan persekitaran kerja F(2, 255) = 3.158,
p=0.044<0.05, serta faktor hubungan dalam pekerjaan F(2, 255)=4.817, p=0.009<0.05
berdasarkan kelulusan akademik. Kesimpulannya: Pihak yang berkaitan perlu



mengambil langkah yang bersesuaian bagi mengatasi dan mengurangkan perbezaan
faktor penyumbang stres guru Pendidikan Jasmani di Selangor terutama pada kalangan
guru PJ perempuan yang menghadapi stres kerja yang lebih tinggi berbanding guru PJ
perempuan. Ini perlu dilakukan kerana guru merupakan aset negara yang penting dalam
pembentukan generasi cemerlang.



Abstract of thesis presented to the Senate of Universiti Putra Malaysia in fulfilment of
the requirement for the degree of Master of Science

COMPARING STRESS CONTRIBUTING FACTORS AMONG SECONDARY
SCHOOL PHYSICAL EDUCATION TEACHERS IN SELANGOR, MALAYSIA
BASED ON DEMOGRAPHICS

By

MOHD KHAIRUDIN BIN AB WAHID

September 2019

Chairman : Professor Soh Kim Geok, PhD
Faculty . Educational Studies

Objective: This study was conducted to identify stress contributing factors among
secondary school Physical Education(PE) teachers in Selangor, Malaysia and to compare
stress contributing factors based on demographics. Methods: Cross-sectional study
design was selected in conducting cross-sectional survey study. This study involved
respondents (n=258) of 128 male and 130 female Physical Education and Sports Science
teachers who teach Secondary Physical Education in Selangor. The questionnaire used
consist of six-constructs likert-scale format namely career dilemma, career progression,
misconceptions of career, work environment, work relationship and personal status.
Descriptive statistical analysis, independent t-test and one-way ANOVA were used to
describe the findings. Findings: The five contributing stressors were career development
status (M=34.77, SD=4.48), career value dilemma (M=35.26, SD=5.17), work
environment condition (M=22.52, SD=3.58), misconceptions about career (M=23.42,
SD=4.03) and relationship at work (M=27.09, SD=2.87). Meanwhile, the findings of the
comparative study of stress contributors among PE teachers showed a significant
difference with the value of the contributing factors of career development stress based
on gender, female (M=34.80, SD=4.84) male (M=35.72, SD=5.45) and t(256 )=0.271,
p=0.008<0.05. The stress contributing factors of misconception career of with teaching
experience showed a significant difference with F(3, 254)=3.95, p=0.009<0.05.
Comparison of stress contributing factor of working environment by age showed a value
of F(2, 255)=3.524, p=0.031 < 0.05. There was a significant difference of stress
contributing factors to a career-based concept with F(3, 254)=2.763, p=0.043<0.05.
Similarly, there were significant comparisons of the three factors contributing to PE
teacher’s stress, namely, F(2, 255)=3.857, p=0.022<0.05, and F(2, 255)=3.158,
p=0.044<0.05, as well as the factor of work relationship F(2, 255)=4.817, p=0.009<0.05
based on academic qualification. Conclusions: Relevant parties should take appropriate
measures to address and reduce the comparative factors contributing to stress among
Physical Education teachers in Selangor, especially among male PE teachers who face



higher work stress than female PE teachers. This is necessary because teachers are a
valuable asset to the nation in educating and producing outstanding generations.

BAB 1

PENGENALAN

1.1 Pendahuluan

Profesion perguruan merupakan suatu bidang perkerjaan yang telah dikenal pasti sebagai
profesion yang mengalami stres tinggi (Ismail & Abdullah, 2019). Perubahan dalam
pendidikan seperti peningkatan penggunaan teknologi maklumat dan kepelbagaian
peranan guru, antara faktor yang menyumbang kepada stres. Guru di Malaysia tidak
terkecuali merasai kesan stres ini kerana melaksanakan pelbagai tugasan seperti
mengajar di dalam kelas, menyemak dan menilai tugasan murid, serta membuat
perancangan pengajaran. Setiap guru juga perlu menyempurnakan tugasan tambahan
seperti hadir dan menjalankan aktiviti kokurikulum, aktiviti peningkatan
profesionalisme serta aktiviti kemasyarakatan dalam program sarana persatuan ibu bapa
(Tajulashikin, Fazura & Mohd Burhan, 2017). Guru juga ada yang terlibat dengan tugas-
tugas pengurusan dan pentadbiran pengajaran serta pembelajaran seperti mengisi
maklumat fail pelaporan murid, menguruskan pelaporan pencapaian pembelajaran dan
kedatangan murid ke sekolah setiap hari termasuk pelbagai tugasan tambahan yang tidak
terjangka.

Keputusan kajian terhadap 356 orang guru di Klang pada tahun 2019, menunjukkan guru
mengalami gejala kemurungan, keresahan dan stres yang tinggi (Zahiruddin &
Vevehkanandar, 2019). Gejala kemurungan, kegelisahan, dan stres secara konsisten
lebih kerap berlaku dalam kalangan guru yang mempunyai ciri sosiodemografi dan
pekerjaan seperti jantina, status pendidikan, lokasi tempat tinggal dan tempat bertugas,
jenis tempat tinggal, pengalaman serta pendapatan. Menurut Klassen dan Chiu (2010),
guru yang biasa menghadapi kemurungan, kegelisahan, dan stres tinggi adalah dalam
kalangan guru sekolah menengah. Langkah yang sewajarnya perlu diambil untuk
memelihara dan meningkatkan kesihatan mental guru, melalui cara ini matlamat untuk
menghasilkan pendidikan berkualiti tinggi dapat dicapai.

Berdasarkan kajian lain, terdapat lima faktor penyumbang stres guru dikenal pasti, iaitu
kesilapan murid, beban tugas guru, kesukaran sumber dan masa, penghargaan, dan
hubungan interpersonal. Faktor demografi seperti pengalaman mengajar, umur, dan gaji
guru tidak dikaitkan dengan penentu stres (Chan, Chang, Chong, & Tang, 2015).
Dapatan kajian menunjukkan faktor stres dan tahap stres berbeza berdasarkan populasi
guru serta instrumen kajian berlainan. Profesion perguruan dan sistem pendidikan
mengalami perkembangan pesat seperti peningkatan penggunaan teknologi maklumat,
globalisasi, dan penswastaan yang berpotensi meningkatkan stres dalam kalangan guru.
Penyelidik menjadikan Model stres guru Boyle (Boyle, Borg, Falzon, & Baglioni, 1995)
sebagai sumber rujukan kajian ini. Model stress Boyle menyenaraikan faktor
penyumbang stres guru adalah perlakuan murid, beban tugas guru, penghargaan kerjaya,
bahan pengajaran, hubungan antara rakan.



Pentadbiran pengurusan akademik di sekolah menengah guru diagihkan mengikut
bidang dan kumpulan mata pelajaran. Terdapat empat agihan bidang yang terdiri
daripada bidang kemanusiaan, bidang bahasa, bidang sains matematik dan bidang teknik
vokasional. Bidang kemanusiaan mengandungi mata pelajaran Sejarah, Geografi, Moral,
Sivik, Pendidikan Agama Islam dan Pendidikan Jasmani Kesihatan. Kebanyakan kajian
lepas adalah berkaitan dengan stres guru, menggunakan sampel guru secara umum tidak
mengkhususkan guru mengikut mata pelajaran. (Tajulashikin et al., 2017, Skaalvik &
Skaalvik, 2017 dan Zaidatol Akmaliah, Sdeghi, & Habibah, 2011). Namun demikian,
tidak terdapat kajian secara khusus untuk mengenal pasti faktor penyumbang stres guru
Pendidikan Jasmani sekolah menengah di Selangor. Oleh itu, pengkaji berpendapat
terdapat keperluan untuk melakukan kajian untuk mengenal pasti faktor penyumbang
stres guru Pendidikan Jasmani.

1.2 Latar Belakang Kajian

Masyarakat pada masa kini sering mengalami stres yang dikaitkan dengan masalah
kesihatan mental. Kehidupan manusia tidak terlepas daripada masalah stres yang
menjadi sebahagian rutin yang perlu dilalui tanpa disedari (Hatta & Mohamed, 2002).
Malah, keadaan masalah stres ini kian bertambah serius dan membimbangkan sejak
kebelakangan ini. Guru di Malaysia juga tidak terlepas daripada mengalami masalah
stres yang sering menjadi perbincangan hangat dalam kalangan jemaah menteri
hinggalah dalam kalangan masyarakat, tambahan lagi permasalahan stres sering menjadi
tajuk kajian penyelidikan Kini.

Tajulashikin et al. (2017) menyatakan bahawa bidang perguruan merupakan profesion
yang mengalami stres tinggi. Sewaktu menghadapi stres, pengalaman mengajar
berperanan membantu guru membuat pertimbangan terbaik semasa menentukan
keputusan dan tindakan mereka (Johari, Ismail, Osman & Othman, 2009). Kajian Johari
et al. (2009) juga mengenal pasti kemahiran mengajar, membuat keputusan dan tindakan
guru dipengaruhi oleh faktor pengalaman mengajar. Semakin berpengalaman seseorang
guru itu, semakin baik keputusan dan tindakan sewaktu menangani stres. Menurut
Awadhesh (2015), dalam kajianya mengenal pasti faktor penyumbang stres dalam
kalangan guru PJ di sekolah, telah menyenaraikan enam faktor iaitu dilema kerjaya,
salah konsep kerjaya, perkembangan kerjaya, hubungan dalam pekerjaan, keadaan
persekitaran kerja dan status personal.

Justeru, kemampuan guru dalam menjayakan pelan perancangan yang dibina perlu
dinilai dan diambil kira. Tugasan guru kian mencabar berbanding waktu dahulu.
Bertepatan dengan tema Hari Guru 2011, iaitu “Guru Penjana Transformasi Pendidikan
Negara,” guru sebagai pendokong perubahan dan pelaksana pelan sasaran menuju ke
arah negara maju 2020. Kebiasaan perubahan menghasilkan sesuatu kesan, sama ada
menjadi motivasi atau menjadi punca kebimbangan (Seaward, 2006). Kebimbangan
melampau akan menyebabkan kegusaran, seterusnya menyebabkan guru mengalami
stres. Selaras dengan dapatan Gold dan Roth (1993) yang mengenal pasti faktor stres
guru adalah disebabkan perubahan pelaksanaan sistem pendidikan.



1.3 Pernyataan Masalah

Perubahan dalam sistem pendidikan di Malaysia adalah antara faktor menyebabkan guru
mengalami stres (Ismail & Abdullah, 2019). Kerjaya guru merupakan profesion yang
paling berisiko untuk mengalami stres hingga menyebabkan kemurungan
(Bhuvaneshwari, 2013). Beban tugas yang berlebihan menyebabkan stres hingga terjadi
konflik peranan dalam menyempurnakan tanggungjawab yang diberikan dalam
sesebuah organisasi. Stres yang berlebihan boleh mendatangkan kesan yang kurang baik
terhadap kesihatan pekerja atau individu (Ontario Safety Association for Community and
Healthcare, 2015).

Konvensyen Pendidikan Kebangsaan ke-21, Mahdzir (2015) menyebut beban tugas
guru, isu yang sama di sebut oleh Maszlee Malik (2019) dalam sambutan hari guru 2019
“Sebagai Menteri Pendidikan, sehingga ke hari ini, saya sendiri mendapat beribu
pandangan berkaitan masalah beban guru yang saya tahu isunya sangat meruncing”.
Selari dengan dapatan kajian Tajulashikin et.al. (2017), dinyatakan bahawa stres guru
semakin meningkat setiap tahun. Kebanyakkan kajian menggunakan instrumen stres
guru secara umum. Manakala guru melaksanakan pengajaran dan pembelajaran
mengikut kesesuaian pedagogi mata pelajaran. Contohnya, pedagogi pengajaran PJ
berbeza dengan pengajaran Sains.

Kemampuan dan keupayaan murid sewaktu menerima pengajaran guru juga berbeza.
Manakala pengajaran PJ bidang psikomotor berlangsung di padang, manakala bidang
kognitif berlaku di dalam kelas. Di samping itu, penghayatan budaya timur serta
keutuhan pegangan ajaran agama masyarakat Melayu Malaysia, pelaksanaan pengajaran
dan pembelajaran PJ (psikomotor), murid diasing mengikut jantina di sekolah menengah
murid perempuan di ajar guru perempuan manakala murid lelaki di ajar oleh guru lelaki.

Oleh yang demikian, kajian ini dijalankan bertujuan mengenal pasti faktor stres guru
menggunakan instrumen yang mengukur faktor stres khususnya dalam kalangan guru
PJ. Ini adalah kerana kekurangan sumber kajian serta tanggapan sesetengah pihak yang
mengatakan subjek PJ kurang penting (Shahrum, 2007). Di samping isu stres dalam
kalangan guru yang kian meningkat, kajian stres guru berdasarkan pengkhususan dapat
membantu pihak berwajib menangani permasalahan stres guru lebih tepat. Oleh itu,
pengkaji menjalankan kajian untuk mengenal pasti faktor stres guru PJ dan
perbezaannya berdasarkan demografi. Instrumen Occupational Stress Inventory (OSI)
(Awadhesh, 2015) digunakan untuk mengenal pasti faktor stres guru PJ.

Instrumen OSI menetapkan enam faktor stres guru PJ iaitu dilema Kkerjaya,
perkembangan kerjaya, salah konsep kerjaya, keadaan persekitaran kerja, hubungan
dalam pekerjaan dan status personal. Kajian ini difokuskan untuk mengenal pasti faktor
stres dalam kalangan guru PJ di Selangor dan perbezaan berdasarkan demografi dengan
keseluruhan konstruk faktor penyumbang stres guru PJ (Awadhesh, 2015).

Objektif Kajian

Berikut disenaraikan objektif kajian untuk mengenal pasti faktor stres guru PJ sekolah
menengah di Selangor;

141

1.4.2

1.5

Mengenal pasti faktor stres dalam kalangan guru PJ sekolah menengah

kebangsaan di Selangor.

Menentukan perbezaan faktor stres dalam kalangan guru PJ sekolah menengah
di Selangor berdasarkan demografi (jantina, gaji, pengalaman mengajar, umur,

kelulusan akademik, dan lokasi tempat mengajar).

Persoalan Kajian

Berikut disenaraikan beberapa persoalan kajian yang dibina untuk pengkaji mencapai
objektif kajian yang dinyatakan;

1.5.6

1.5.7

Apakah faktor stres dalam kalangan guru PJ sekolah menengah di Selangor?

Adakah terdapat perbezaan faktor stres dalam kalangan guru PJ sekolah

menengah di Selangor berdasarkan jantina?

Adakah terdapat perbezaan faktor stres dalam kalangan guru
menengah di Selangor berdasarkan lokasi tempat mengajar?

Adakah terdapat perbezaan faktor stres dalam kalangan guru
menengah di Selangor berdasarkan pengalaman mengajar?

Adakah terdapat perbezaan faktor stres dalam kalangan guru
menengah di Selangor berdasarkan umur?

Adakah terdapat perbezaan faktor stres dalam kalangan guru
menengah di Selangor berdasarkan gaji guru?

Adakah terdapat perbezaan faktor stres dalam kalangan guru
menengah di Selangor berdasarkan kelulusan akademik?

PJ

PJ

PJ

PJ

PJ

sekolah

sekolah

sekolah

sekolah

sekolah



1.6 Kepentingan Kajian

Hasil dapatan daripada kajian yang lebih menjurus kepada faktor penyumbang stres
dalam kalangan guru opsyen PJ dapat dikenal pasti dan ditentukan perbezaan stres
berdasarkan demografi. Penyelidik berharap dapatan kajian akan dapat memberikan
manfaat serta menyumbang kepada penyelesaian isu stres dalam kalangan guru PJ
berdasarkan demografi (jantina, gaji, lokasi tempat mengajar, kelulusan akademik dan
umur).

Selain itu semua pihak harus maklum akan kewujudan stres dalam kalangan guru, namun
begitu kebanyakan guru kurang kemahiran untuk mengendalikannya (Gold & Roth,
1993). Tang dan Yeung (1999) menyatakan berkenaan kepentingan pengetahuan guru
dalam memahami faktor dan kesan stres yang berpotensi mengganggu serta merosakkan
psikologi kesihatan. Maka, diharapkan dapatan kajian yang menjurus mengikut bidang
dan mata pelajaran, membantu guru mengenal pasti dan bertindak menguruskan stres
dengan sebaiknya.

Generasi baru perlu memperlengkapkan diri agar mampu menghadapi persaingan dunia
maju penuh cabaran tanpa sempadan dalam membina negara di masa depan (KPM,
2006). Guru merupakan profesion yang berperanan besar dalam menyediakan generasi
akan datang di Malaysia. Guru perlu hebat dan bebas daripada belenggu masalah stres
semasa menyempurnakan tanggungjawab mendidik dalam merealisasikan hasrat
kementerian membina generasi hebat masa depan. Jangan disebabkan faktor guru-guru
stres menjadi penyumbang kepada kegagalan perancangan matlamat pendidikan negara
bagi melahirkan generasi yang mampu menyumbang sesuatu yang terbaik ke arah negara
maju

Dapatan kajian ini juga diharapkan akan dapat menambahluaskan lagi sumber rujukan
berkaitan permasalahan stres khususnya yang melibatkan guru PJ dan penemuan-
penemuan baru menguatkan lagi dapatan berkaitan teori atau model stres guru yang
dirujuk. Di samping itu, kajian ini boleh menjadi sumber maklumat Kementerian
Pendidikan Malaysia (KPM) dalam merancang, membangun dan memelihara martabat
guru. Seterusnya, melalui kajian ini juga boleh menjadi dorongan kepada penyelidik lain
untuk melakukan kajian mendatang berkaitan stres dalam kalangan guru PJ tempatan.

1.7 Skop Kajian

Pelaksanaan kajian berdasarkan skop ditetapkan untuk memenuhi keperluan kajian yang
dilakukan. Skop kajian yang ditentukan seperti berikut;



1.71  Kumpulan sasar kajian adalah guru opsyen Pendidikan Jasmani dan guru
opsyen Sains Sukan yang mengajar PJ di sekolah menengah. Oleh itu,
generalisasi kajian hanya terhadap guru opsyen PJ atau Sains Sukan yang
mengajar PJ di Selangor. Populasi kajian terdiri daripada guru tetap yang
mengajar di Selangor dengan tujuan untuk mengenal pasti faktor stres guru PJ.
Oleh itu, persoalan kajian tentang faktor stres yang dihadapi oleh responden
kajian di luar dari tempat kerja adalah di luar skop kajian.

1.7.2  Tujuan penyelidikan adalah untuk mengenal pasti faktor penyumbang stres
dalam kalangan guru PJ menggunakan Instrumen Occupational Stress
Questionnaire (OSQ) (Awadhesh, 2015). Skop kajian hanya menumpukan
enam konstruk faktor penyumbang stres dalam kalangan guru PJ, iaitu dilema
kerjaya, perkembangan kerjaya, salah konsep kerjaya, keadaan persekitaran
kerja, hubungan dalam pekerjaan dan status personal.

1.8 Limitasi Kajian

Tujuan penyelidikan adalah untuk mengenal pasti faktor stres dalam kalangan guru PJ.
Sampel yang digunakan merupakan guru opsyen Pendidikan Jasmani dan opsyen Sains
Sukan yang mengajar PJ di sekolah menengah. Kajian yang dijalankan melibatkan guru
PJ yang mengajar di 10 daerah pendidikan di Selangor.

Menurut Pratt (1980), instrumen kajian merupakan alat yang di gunakan untuk
mendapatkan input atau data daripada responden. Penyelidik menggunakan alat
instrumen berbentuk soal selidik untuk mengumpul data. Penggunaan soal selidik lebih
memudahkan bagi pengkaji mengumpul input atau maklumat daripada sampel kajian
yang berada di merata tempat. Namun begitu, kejujuran responden menjawab dan
mengisi soal selidik dengan tepat amat diharapkan. Pengkaji memilih teknik bersemuka
(face to face) untuk mengatasi masalah ini, penerangan secara terus kepada responden
tentang kepentingan kajian dan manfaat kepada guru PJ secara personal melalui
Penolong Kanan Pentadbiran (PKP) atau Ketua Panitia semasa proses pengumpulan
data.

1.9 Definisi Operasional

Terminologi penting dan konsep digunakan dalam mengenal pasti faktor stres guru
Pendidikan Jasmani sekolah menengah di Selangor. Berikut pengertian terminologi
mengikut tumpuan kajian yang diguna kepada membawa makna apa yang dimaksudkan
dengan kajian ini:

Stres membawa maksud keadaan resah, cemas, tegang dan sebagainya akibat tekanan
mental atau fizikal (Kamus Dewan Edisi ke-4). Stres di tempat kerja akan dialami oleh
semua orang tanpa mengira bidang pekerjaan, umur, jantina dan pangkat. Stres bukan
suatu penyakit, tetapi jika tidak dapat mengatasinya dalam waktu tertentu, boleh
menyebabkan berlakunya pelbagai masalah kesihatan. Menurut Kyriacou dan Sutchliffe
(1978), stres merupakan keadaan emosi yang berubah kepada yang tidak menyenangkan
seperti kecewa, tegang, marah disebabkan tekanan semasa menyelesaikan tugasan atau
kerja. Manakala Crant (2000) menghuraikan stres sebagai keupayaan yang terbatas
seseorang dalam menghadapi rangsangan di persekitaran pekerjaan dalam diri hingga
memberi kesan tertentu dalam dirinya. Berdasarkan keadaan ini, prestasi pekerjaan
individu serta produktiviti organisasi boleh terganggu dan terjejas bila wujud stres (Zafir
Khan & Fazilah, 2006).

Definisi operasional faktor penyumbang stres guru PJ dalam kajian ini diukur
menggunakan instrumen Occupational Stress Questionnaire (OSQ) Awadhesh (2015)
(lampiran 1) berdasarkan kepada enam konstruk berikut;

1.9.1.1 Dilema Kerjaya

Mengukur pemahaman guru PJ terhadap peranan mereka di sekolah. Kebanyakan guru
PJ kurang memahami peranan sebenar guru PJ di sekolah. Pengurusan sekolah
kebiasaannya mengarahkan guru PJ melakukan tanggungjawab di luar tugas seperti
menguruskan pengangkutan, mengurus padang dan lain-lain.

1.9.1.2 Perkembangan Kerjaya

Mengukur ruang dan peluang setiap orang guru PJ yang berkeinginan untuk
meningkatkan kerjaya kepada peringkat yang lebih tinggi. Namun begitu, budaya di
sekolah yang memberikan kepada guru PJ dalam bidang yang tidak profesional dan
kurang membantu mereka untuk meningkatkan tahap profesional mereka.

1.9.1.3 Salah Konsep Kerjaya

Mengukur pemahaman subjek PJ di sekolah yang telah disalahfahamkan dan penafsiran
mengelirukan. Pihak pengurusan hanya melihat guru PJ hanya berkebolehan serta
menawarkan pengajaran permainan dan sukan sahaja. Apa yang sebenarnya kebanyakan
guru PJ berkemampuan dan lebih produktif dalam memberi sumbangan yang bermakna
untuk sekolah.



1.9.1.4 Keadaan Persekitaran Kerja

Bidang kerja berperanan diukur untuk menentukan faktor penyumbang stres guru.
Kebanyakan sekolah menyediakan jadual mengajar untuk guru PJ subjek yang tidak
berkaitan dengan bidang mereka. Di samping itu, guru PJ juga diberikan tugas-tugas lain
di sekolah.

1.9.15 Hubungan dalam Pekerjaan

Oleh kerana guru PJ selalu diberi tugas mengajar mata pelajaran yang pelbagai,
kakitangan sekolah dan guru lain sering tersilap dalam membuat penilaian dan
mengiktiraf kelayakan pofesionalisme guru PJ. Pengukuran berdasarkan hubungan guru
dengan rakan sekerja dalam melaksanakan tugas.

1.9.1.6  Status Personal

Mengukur status personal guru PJ yang menghadapi dilema kerja, gaji, keadaan bidang
tugas yang pelbagai memberi kesan kepada guru dan sukar untuk mengekalkan tahap
prestasi kerja mereka.

1.9.2 Umur Guru

Umur seseorang ditentukan bermula daripada tarikh kelahiran. Kebanyakan guru mula
berkhidmat ketika berumur dalam lingkungan 25 tahun setelah tamat pengajian di
universiti pada usia 23 tahun dan menyambung pengajian dalam diploma pendidikan.

1.9.3 Pengalaman Mengajar

Pengalaman bermaksud kadar lama tahun perkhidmatan mengajar, dikira bermula tahun
pertama mengajar hingga perkhidmatan terkini. Biasanya pengalaman guru dirujuk
kepada berapa bilangan tahun mengajar, lebih lama guru mengajar lebih banyak
pengalaman mengajar.

1.9.4 Gaji Guru

Imbuhan yang diterima oleh guru sebagai bayaran perkhidmatan yang diberikan oleh
kerajaan kerana mengajar murid di sekolah. Pemberian bayaran gaji adalah merujuk
kepada tangga gaji guru mengikut gred dan kenaikan tahunan yang ditentukan oleh
Jabatan Perkhidmatan Awam. Untuk guru sistem gred digunakan DG. (DG41/42,
DG44,DG48,DG52 dan DG54)

Penempatan guru dilakukan oleh Bahagian Sumber Manusia di Kementerian Pendidikan
Malaysia. Bahagian ini menyusun penempatan tempat mengajar seseorang guru
mengikut bidang dan keperluan perkhidmatan di sesuatu tempat. Seorang guru hanya
mempunyai hak memohon penempatan sekolah tempat guru mengajar mengikut
keperluan perkhidmatan semasa. Lokasi sekolah adalah di luar bandar dan di dalam
bandar berdasarkan penetapan yang di lakukan oleh Jabatan Pendidikan Selangor
melalui unit data.

1.10 Rumusan

Tugasan seorang guru melibatkan semua kerja di sekolah. Setiap bidang tugas disusun
dan ditentukan pihak pengurusan, termasuk berkaitan tugas utama mengajar, atau
tugasan pengurusan seperti mengurus murid, merekod data peribadi murid, membuat
penilaian prestasi murid, mengawal dan mendisiplinkan murid serta semua kerja yang
perlu disesmpurnakan oleh guru-guru. Guru PJ merupakan sebahagian daripada guru di
sekolah. Oleh itu mereka juga terlibat dalam menyempurnakan kerja mengajar dan
menguruskan murid di sekolah. Melalui tugasan dan kerja guru tersebut, serba sedikit
memberi akan kesan stres kepada guru semasa menjalankan tugas. Persoalan kajian yang
dibentuk adalah untuk mencari jawapan berkaitan faktor penyumbang stres dalam
kalangan guru PJ sekolah menengah di Selangor. Di samping itu, dinyatakan skop serta
limitasi kajian yang dihadapi penyelidik dan cara menguraikan serta tindakan yang
dilakukan untuk menyelesaikan.

